
MALTA
QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tad-9 ta' Ottubru, 2003

Citazzjoni Numru. 2345/2000/1

MAC LIMITED, Paul Zerafa, is-soc¢jeta’ Metarica
Properties Limited, Doris armla minn George Zerafa,
Josephine mart Carmel Grech, Carmen mart Joseph
Mamo, Maximillian Zerafa, Joseph Zerafa, Mary mart
Joseph Said u |-istess Joseph Said, Antida mart Paul

Savona u l-istess Paul Savona, u Marthese mart

Martin Bonniéi dawn kollha ahwa Zerafa ulied I-

imsemmija Doris Zerafa u I-mejjet George Zerafa

VS
SAID INTERNATIONAL LIMITED u b’Degriet tas-6 ta’
Marzu, 2001, intervjena fil-kawza in statu et terminis |-
HSBC Bank Malta p.l.c.
[I-Qorti:

Rat |-Att ta¢-Citazzjoni mressaq fis-26 t'Ottubru, 2000, li
bih |-atturi ippremettew:

llli permezz ta’ kuntratt fl-atti tan-Nutar Dottor Paul
Pullicino datat 21 t'April 1986, I-atturi kkon¢edew b'titolu
ta’ enfitewsi perpetwa lis-so¢jeta’ konvenuta, li accettat bl-
Istess titolu, the tenement used as a shop, situated on the
ground floor of the block of buildings having its entrance
at number forty three (43) Zachary Street, Valletta, ai
termini u tanht il-kondizzjonijiet ta’ l-imsemmi kuntratt ta’
enfitewsi perpetwa (Dok. “A”);

[lli ai termini tal-klawsola numru 1 ta’ I-imsemmi kuntratt il-
konc¢essjoni t'enfitewsi perpetwa saret in consideration of
the payment of an annual and perpetual groundrent of two
thousand maltese liri (Lm2,000.00) payable as to six
monthly in advance with effect from the first day of April of
this year 1986, which ground rent shall be increased
every five years from the said date by an amount
equivalent to seven and one half (7%2%) per cent of the
ground rent payable at the end of each of the preceeding
five year period,

i llum l-atturi huma kredituri tas-socjeta’ konvenuta fl-
ammont komplessiv ta’ sitt elef disa’ mija tlieta u tletin liri
maltin u hamsa u sebghin ¢entezmu (Lm6,933.75)
rapprezentanti arretrati ta’ ¢ens ghas-segwenti skadenzi
mill-1 t'April 1998 sat-30 ta’ Settembru 1998; mill-1
t'Ottubru 1998 sal-31 ta’ Marzu 1999; mill-1 t'April 1999
sat-30 ta’ Settembru 1999; mill-1 ' Ottubru 1999 sal-31 ta’
Marzu 2000; mill-1 £ April 2000 sat-30 ta’ Settembru 2000;
mill-1 t'Ottubru 2000 sal-31 ta’ Marzu 2001, bir-rata ta’
Lm2311.25 ¢ens fis-sena pagabbli kull sitt xhur bil-
quddiem;

lIli nonostante diversi interpellazzjonijiet ghall-hlas, inkluzi
zewq ittri uffi¢jali datati 22 ta’ Ottubru 1999 u 2 t'Ottubru
2000, is-soc¢jeta’ konvenuta baqghet inadempjenti u ma
hallsitx;

llli s-soc¢jeta’ konvenuta nagset milli thallas lill-atturi is-
somma komplessiva ta’ sitt elef disa’ mija tlieta u tletin liri
maltin u hamsa u sebghin ¢entezmu (Lm6,933.75), liema
ammont hu ekwivalenti ghal tlett snin ¢ens;

Ghaldagstant I-atturi talbu lil din I-Onorabbli Qorti ghaliex
m’ghandhiex ghar-ragunijiet premessi:

1. Tiddikjara u tiddeciedi li I-atturi huma kredituri
tas-soc¢jeta’ konvenuta fl-ammont komplessiv ta’ sitt elef
disa’ mija tlieta tletin liri maltin hamsa u sebghin ¢entezmu
(Lm6,933.75) rapprezentanti arretrati ta’ ¢ens fuq il-fond
43 Zachary Street, Valletta, ghas-segwenti skadenzi mill-1
t'April 1998 sat-30 ta’ Settembru 1998; mill-1 t'Ottubru
1998 sal-31 ta’ Marzu 1999; mill-1 t'April 1999 sat-30 ta’
Settembru 1999; mill-1 t'Ottubru 1999 sal-31 ta’ Marzu
2000; mill-1 t'April 2000 sat-30 ta’ Settembru 2000; mill-1
t'Ottubru 2000 sal-31 ta” Marzu 2001, bir-rata ta’
Lm2311.25 c¢ens fis-sena pagabbli kull sitt xhur bil-
guddiem;

2. Tiddikjara u tiddeciedi li s-socjeta’ konvenuta hi
moruza fil-konfront ta’ l-atturi fil-hlas ta’ l-iskadenzi ta’
¢ens hawn fuq indiakti, li huma ekwivalenti ghal tlett snin
¢ens mill-1 t’April 1998 sal-31 ta’ Marzu 2001;

3. Tiddikjara u tiddeciedi li minhabba tali morozita
fil-hlas tac-¢ens lill-atturi kif premess, is-socjeta’
konvenuta ddekadiet mill-benefi¢cji derivanti lilha mill-
konc¢essjoni ta’ enfitewsi perpetwa tal-hanut 43 Zachary
Street, Valletta, ai termini tal-kuntratt datat 21 t'April 1986,
u dana kif tikkontempla I-istess ligi fl-Artikolu 1517 tal-
Kapitolu 16;

4. Tiddikjara u tiddeciedi li I-imsemmi koncessjoni
t'enfitewsi perpetwa ai termini tal-kuntratt datat 21 t'April
1986, hija terminata u rexissa ai termini tal-precitat
artikolu tal-Ligi;

5. Tiffissa zmien gasir u perentorju entro liema s-
soc¢jeta’ konvenuta ghandha tirrilaxxja favur l-atturi |-
imsemmi  hanut f43 Zachary Street, Valletta, bil-
miljoramenti talvolta ezistenti fih;

6. Tikkundanna lis-socjeta’ konvenuta sabiex entro
z-zmien hekk prefiss minn din I-Onorabbli Qorti ai termini

tas-sitt talba ta’ l-atturi, tirrilaxxja |-hanut f43 Zachary
Street, Valletta, bil-miljoramenti talvolta ezitenti fih;

7. Tinnomina Nutar biex jippubblika I-Att ta’ rilaxx
relattiv, fil-gurnata, hin u lok li tiddetermina din I- Onorabbli
Qorti;

8. Tinnomina kuraturi deputati biex jirrapprezentaw
lill-eventwali kontumaci fuq I-istess att;

9. Tikkundanna lis-soc¢jeta’ konvenuta, ai termini
ta’ I-Artikolu 1519 tal-Kapitolu 16 tal-Ligijiet ta’ Malta,
thallas lill-atturi l-imsemmija somma komplessiva ta’ sitt
elef disa’ mija tlieta u tletin liri maltin u hamsa u sebghin
¢entezmu (Lm6,933.75);

Bl-ispejjez inkluzi dak taz-zewgq ittri ufficjali datati 22
t'Ottubru 1999 u 2 t'Ottubru 2000 rispettivament, u bl-
imghax legali dekorribbli mid-dati tar-rispettivi skadenzi sa’
l-effettiv. pagament, kontra s-soéjeta’ konvenuta
rapprezentanti ta’ liema minn issa ngunti ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi,
flimkien mad-dokument mehmuz maghha;

Rat in-Nota mressqga fis-6 ta’ Frar, 2001, li biha I-
kumpannija mharrka Said International Limited ec¢c¢epiet:

1. Fl-ewwel lok, il-konvenuta socjeta’ ghandha tidi
liberata mill-osservanza tal-gudizzju, stante illi s-soc¢jeta’
attrici MAC Limited ma kienitx wahda mill-kon¢edent ta¢-
¢ens kif jirrizulta mill-att anness mac-c¢itazzjoni Dok. “A”, u
ghalhekk qed tharrek hazin lill-konvenuta socjeta’ i
m’ghandha, kif gatt ma kellha, ebda relazzjoni Juridika
maghha;

2. llli b’sentenza tal-Prim’Awla tal-Qorti Civili tal-1 ta’
Lulju, 1999, kopja informi annessa Dok. “SS1”, l-atturi
odjerni talbu u ottlenew sentenza kontra s-socjeta’
konvenuta ghall-hlas ta’ Lm2,311.24 “rapprezentanti zewg

skadenzi ta’ sitt xhur kera ‘| wahda ghall-perjodu 1 ta’
Lulju, 1998 sal-31 ta’ Dicembru, 1998, u ghall-perjodu 1
ta’ Jannar 1999, sat-30 ta’ Gunju, 1999, relattivament
ghall-hanut fnumru 43 Zachary Street, Valletta”, cioe’ I-
istess hanut li ghalih ged jintalab il-hlas tac-¢cens bil-kawza
presenti;

3. Ghalhekk, anke fil-mertu, l-ammont reklamat
m’huwiex kollu dovut, u ghalhekk it-talbiet kollha tal-attturi
ghandhom jigu michuda, u dan billi I-ammont dovut
m’huwiex wiehed suffi¢jenti kif kontemplat fl-Art. 1517 tal-
Kap. 16;

Salvi ec¢tezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
kumpannija mharrka, flimkien mad-dokument mehmuz
maghha;

Rat id-Degriet taghha tas-6 ta’ Marzu, 2001%, li bih u fuq
talba maghmula b’rikors imressaq fit-2 ta’ Marzu, 2001, I-
H.S.B.C. Bank Malta p.l.c. thalla jidhol fil-kawza in statu et
terminis;

Rat in-Nota mressqa fit-2 ta’ Marzu, 2001, li biha I-Bank
intervenut e¢c¢epixxa:

1. llli I-mertu ta’ din il-kawza hekk kif kontenut fit-
talbiet attrici huwa ezawrit u dina [|-Onorabbli Qorti
ghandha tastjeni milli tiehu konjizzjoni izjed tat-talbiet
attrici peress illi I-kreditu li I-atturi premettew li kien dovut
lilhom, flimkien ma’ Il-imghax relattiv, gie depozitat fir-
Registru ta’ din [-Onorabbli Qorti mill-e¢¢ipjent HSBC
Bank Malta p.l.c. permezz ta’ ¢edota ta’ depozitu numru
156/2001, fejn il-Bank intervenut hallas is-somma ta’ sitt
elef disa’ mija tlieta tletin lira maltin u hamsa u sebghin
centezmu (Lm6933.75) rapprezentanti l-arretrati ta’ cens
dovuti flimkien mal-imghaxijiet relattivi sal-15 ta’ Frar 2001
li kienu jammontaw ghal disa’ mija u zewq liri maltin u

! Pag. 46 tal-process

sebgha u disghin ¢entezmu (Lm902.97), u flimkien ma’
Lm124.49c spejjez tal-imsemmija ¢edola, li
komplessivament kienu jammontaw ghal Lm7,836.72 u
dana skond kif jirrizulta mill-anness Dok. “X”;

2. lli I-Bank intervenut ma ghandux jigi kkundannat
ihallas I-ispejjez tal-kawza odjerna;

3. Salvi eccezzjonijiet ohra;

Rat id-Dikjarazzjoni mahlufa u n-Nota tax-Xiehda tal-Bank
intervenut, flimkien mad-dokument mehmuz maghha;

Rat id-Degriet taghha tat-22 ta’ Marzu, 2001, |i bih tat lill-
partijiet zmien biex iressqu Noti ta’ Sottomissjonijiet dwar
l-ewwel u t-tieni e¢cezzjonijiet tal-Bank intervenut;

Rat in-Nota ta’ Sottomissjonijiet imressga mill-atturi fl-10
ta’ Mejju, 20017, dwar I-imsemmija ecéezzjonijiet, flimkien
mal-erba’ (4) dokumenti mehmuzin maghha;

Rat in-Nota ta” Twegiba mressga mill-Bank intervenut fit-
18 ta’ Gunju, 20013, dwar l-istess eécezzjonijiet;

Rat in-Nota ta’ Replika mressqa mill-atturi fit-18 ta’ Lulju,
2001%

Rat in-Nota ta’ Replika mressqa mill-Bank intervenut fit-18
ta’ Jannar, 2002 flimkien mad-dokument maghha
mehmuz;

Semghet it-trattazzjoni tal-avukati tal-partijiet dwar I-
imsemmija ec¢ezzjonijiet tal-Bank intervenut;

Rat id-Degriet taghha tas-27 ta’ Settembru, 2002_6, fuq
talba tal-Bank intervenut b’rikors tieghu tat-18 ta’ Gunju,

2 Pagg. 50 sa 60 tal-process
® Pagg. 72 sa 81 tal-process
* Pagg. 85 sa 92 tal-process
® Pagg. 98-9 tal-process

® Pagg. 107-112 tal-process

2001, u dan ukoll wara li kienet semghet trattazzjoni fit-tul
dwaru mill-abbli difensuri tal-partijiet;

Rat |-atti kollha tal-kawza;

Rat il-verbal tas-smigh tal-5 ta’ Dicembru, 2002, li fih il-
Qorti giet mgharrfa li I-fond mertu tal-kawza gie liberat
definittivament favur il-Bank intervenut f'atti ta’ subbasta;

Rat id-Degrieti taghha tas-27 ta’ Settembru, 2002, tas-16
ta’ Jannar, 2003, tat-8 ta’ Mejju, 2003, u tal-5 ta’ Gunju,
2003, li bihom halliet il-kawza ghas-sentenza dwar I-
ewwel ec¢ezzjoni tal-Bank intervenut;

Ikkunsidrat:

[l din hija azzjoni li biha Il-atturi, bhala sidien ta’ post
kummercjali moghti lill-kumpannija mharrka b’titolu ta’
¢ens, geghdin jitolbu |-kundanna tal-kumpannija mharrka
ghall-hlas tal-arretrati ta’ ¢ens u I-hall tal-ghotja enfitewtika
minhabba |i ¢-Censwalista naqgset |i thallas i¢-Cens
miftiehem ghal zmien li jagbez it-tlitt (3) snin;

lIli ghal din l-azzjoni |-kumpannija mharrka laqghet billi
eccepiet li ghandha tinheles milli tibga’ fil-kawza billi
m’ghandha |-ebda rabta guridika ma’ wahda mill-atturi;
eccepiet il-gudikat; u eccepiet ukoll i t-talbiet attrici
m’ghandhomx jintlagghu, ghaliex I-ammont ta’ ¢ens b’lura
dovut ma jammontax ghall-ammont ta’ snin imsemmi fl-
artikolu 1517 tal-Kodici Civili;

llli I-Bank intervenut laqa’ billi qal li I-mertu tal-azzjoni
attrici ntemm ghaliex hu hallas I-ammont mitlub mill-atturi
u ghadda biex jiddepozitah taht I|-awtorita’ tal-Qorti, u
ghalhekk il-Qorti ghandha tieqaf milli tqis izjed it-talbiet
attrici;

" Pag. 114 tal-process

llli din is-sentenza geghda tinghata dwar [-imsemmija
eccezzjoni ewlenija tal-Bank intervenut;

i mill-fatti i johorgu mill-atti tal-kawza jirrizulta li |-
kumpannija mharrka Said International Limited
(rapprezentata dak iz-zmien minn Godwin Said) kienet
inghatat b’titolu ta’ enfitewsi ghal dejjem b’effett mill-ewwel
(16') tApril, 1986, il-hanut numru 43, Trig Zakkarija,
Valletta, bil-kundizzjonijiet hemm miftehma, u dan wara li
l-istess kumpannija kienet kisbet self mill-Korporazzjoni
Lohombus fuq l-istess att nutarili®.  Fis-sena 1998, il-
kumpannija mharrka waqfet thallas i¢-¢ens, u I-atturi
harrkuha quddiem din il-Qorti. Inghatat sentenza kontra I-
kumpannija mharrka fl-1 ta’ Lulju, 1999°.  Il-kumpannija
mharrka hija debitrici ipotekarja tal-Bank intervenut. Wara
li nfethet din il-kawza, il-Bank intervenut offra lill-atturi li
jhallashom is-somma minnhom mitluba fic-Citazzjoni, u
jigi surrogat fil-jeddijiet taghhom kontra I|-kumpannija
mharrka debitrici tieghu. Dan sar kemm b’ittra
interpellatorja u kif ukoll batti gudizzjarji®®. L-atturi ma
lagghux I-offerta, u I-Bank intervenut ghadda biex gieghed
is-somma mitluba mill-atturi fiC-Citazzjoni, flimkien mal-
imghaxijiet li kienu ngemghu fug dik is-somma sa dak
inhar, taht l-awtorita’ tal-Qorti permezz ta’ Cedola ta’
Depozitu fl-14 ta’ Frar, 2001, jigifieri madwar erba’ (4)
xhur wara li kienet inbdiet il-kawza, imma gimgha qabel I-
ewwel smigh taghha;

llli I-Bank intervenut jghid li d-depozitu maghmul minnu
nissel surroga ipso jure fil-konfront tal-kumpannija
mharrka bis-sahha ta’ dak li jipprovdi I-artikolu 1166(a) tal-
Kodi¢i Civili. Min-naha taghhom, l-atturi jishqu li d-
depozitu maghmul mill-Bank intervenut wara li nbdiet din
i-kawza ma jservix biex ixejjen il-ksur tal-obbligi tal-
kumpannija mharrka taht il-kuntratt ta’ enfitewsi, u
ghalhekk ihalli ghal kollox bla mittiefes il-jedd taghhom li
jitolbu I-hall tal-imsemmija koncessjoni enfitewtika. Din
hija I-gofol tal-kwestjoni li din is-sentenza ghandha tqis u
tiddeciedi;

8 Dok “A”, f'pagg. 5 sa 18 tal-process

® Citazz. Nru. 1266/99GC, Dok “SS17, f'pagg. 26-9 tal-process
0 Dokti “MAC2” u “MAC3”, f'pagg. 62-4 tal-process

" Dok “X”, f'pagg. 35-8 tal-process

[lli I-mira tal-ec¢ezzjoni taht ezami hija dik li jigi dikjarat Ii I-
azzjoni attri¢i spiccat fix-xejn billi I-mertu taghha jinsab
ezawrit. Mela biex tali ec¢éezzjoni titgies kif imiss irid
jintwera li I-jedd tal-azzjoni attrici ntefa b’xi ghamil i
ghandu s-sahha jxejjen dak id-dritt. Ladarba I-qofol tal-
azzjoni attrici huwa msejjes fuq allegat ksur ta’ twettiq ta’
obbligazzjoni kuntrattwali (min-naha tal-kumpannija
mharrka), wiehed irid jara jekk dak il-ksur jistax jigi
rimedjat u jekk dak it-twettiq jistax isir minn terza persuna
li jkollha interess. L-ahhar li jrid jigi studjat huwa jekk dak
li wettaq il-Bank intervenut jammontax ghal twettiq tal-
obbligazzjoni i I-ksur taghha wassal lill-atturi jifthu I-
kawza;

lIli jidher xieraq ukoll li wiehed izomm quddiem ghajnejh li
l-azzjoni attrici hija fis-sewwa maghmula minn zewg
azzjonijiet: l-ewwel wahda mahsuba biex tistabilixxi li |-
kumpannija mharrka hija moruza fil-hlas ta’ skadenzi ta’
¢ens u ghall-kundanna taghha biex thallashom (talbiet 1,
2 u 9); it-tieni wahda, u subordinata ghall-ewwel azzjoni,
hija dik li I-ghan taghha huwa x-xoljiment tal-kon¢essjoni
enfitewtika minhabba [-imsemmi nuggas u t-tnehhija tal-
kumpannija mharrka mill-fond tal-atturi (talbiet 3 sa 8).
Minn dak li jidher mill-atti, I-atturi jaghtu izjed siwi lit-tieni
azzjoni taghhom, ghaliex |-ghan primarju taghhom huwa li
jiehdu lura fidejhom il-post moghti b’¢ens, ghalkemm
jaghrfu wkoll li dik l-azzjoni hija dipendenti minn kemm
isehhilhom iwasslu b’su¢cess I-ewwel azzjoni ;

llli biex tintwiegeb l-ewwel mistoqgsija, jigifieri jekk il-ligi
tahsibx li nuggas ta’ twettig ta’ obbligazzjoni jista' jidi
rimedjat, wiehed irid jiftakar li I-ligi tahseb ghall-kaz fejn
persuna li tonqos li taghmel il-parti taghha taht ftehim tista’
tigi mgeghla twettagha. Dan ifisser li n-nugqgas ta’ twettiq
(Fwaqtu) ta’ obbligazzjoni ma jdibx fix-xejn dik ir-rabta,
imma, ghall-kuntrarju, jhalli lok i tista’ tintalab |-
ezekuzzjoni taghha. Ghalhekk, sakemm il-ftehim ma
jkunx sar fih patt ta’ kundizzjoni rizoluttiva espressa i
meta ssehh iggib fix-xejn il-kuntratt b’mod li lanqas il-Qorti

ma tista’ ttawwal iz-zmien lid-debitur ghall-ezekuzzjoni'?,
il-fatt li jkun sar ftehim bilaterali bejn tnejn min-nies jew
izjed jista’ johloq il-prezunzjoni li tinghadd li saret fih il-
kundizzjoni rizoluttiva tacita fkaz |i wahda mill-istess
partijiet tonqos li twettaq il-parti taghha. Imma din il-
kundizzjoni ma ggibx fi tmiemha ipso jure |-obbligazzjoni
(ghajr fil-kuntratti kummercjali), u hija moghtija lill-Qorti
mil-ligi s-setgha li taghti lid-debitur Zzmien xieraq u skond
i6-¢irkostanzi biex jaghmel dak li kien intrabat®. II-ligi trid
li, ghal dak li jirrigwarda koncessjonijiet ta’ enfitewsi,
langas fil-kuntratti kummercjali ma jista’ jitgies i |-
kundizzjoni rizoluttiva tacita twassal ghall-hall tal-kuntratt
ipso jure'*;

i r-rimedju ghat-twettiq ta’ obbligazzjoni huwa I-
ezekuzzjoni taghha. Wahda mill-ghamliet ta’ ezekuzzjoni
ta’ obbligazzjoni u li jgib it-tmiem taghha huwa I-hlas®. II-
hlas ta’ obbligazzjoni jimplika erba’ (4) elementi ewlenin li
jridu jirrizultaw biex jista’ jinghad li I-hlas jiswa: dawn
huma, (i) l-ezistenza tal-obbligazzjoni, (ii) il-fehma li ttemm
dik l-obbligazzjoni, (iii) is-sehem ta’ I-persuna li thallas u
dak ta’ dik Ii tithallas, u (iv) it-twettiq ta’ dak li huwa
dovut™®.

[lli fost ir-regoli li ssemmi I-ligi dwar il-hlas hemm dawk i
jghidu li I-hlas irid isir lill-kreditur jew lil xi persuna li jkollha

minghandu'” u li I-kreditur ma jistax jigi mgieghel li
jaccetta jekk mhux il-hlas kollu li jkun dovut™®. Jista’
jizdied jinghad ukoll li ladarba min jonqgos Ii jwettaq

obbligazzjoni huwa passibbli ghad-danni'®, u ladarba
fobbligazzjoni bi Zmien in-nuqgas ta’ twettiq taghha
jitnissel bis-semplici dewmien®, id-danni fil-kaz ikunu
jikkonsistu fl-imghaxijiet fuq is-somma li jkollha tinghata®'.
Dawn I-imghaxijiet, komputati bir-rata li ssemmi [-ligi,
jinghaddu mal-ammont tal-kreditu ewlieni li I-hlas tieghu

12 Art. 1067 tal-Kap 16

3 Art. 1068 tal-Kap 16

™ Artt. 117 tal-Kap 13 u 1519(3) tal-Kap 16

'8 Art. 1146 tal-Kap 16

6 Caruana Galizia Law of Obligations, (Revised Edit. 1978), pagg. 343-354
7 Art. 1152 tal-Kap 16

'8 Art.1156 tal-Kap 16

% Art. 1125 tal-Kap 16

2 Art. 1130(1) tal-Kap 16

2 Art. 1139 tal-Kap 16

huwa mistenni li jsir lill-kreditur, I-izjed jekk I-istess kreditur
kien sejjah lid-debitur tieghu ghall-hlas b’att gudizzjarju®;

[l 1-ligi trid li d-depozitu tal-ammont dovut lill-kreditur jiswa
dags il-hlas?®, sakemm tali depozitu jkun sar wara |i s-
somma tkun giet offerta lill-kreditur u dan irrifjutaha®, u
sakemm dik |-offerta thares il-kundizzjonijiet tassativament
mahsuba fl-artikolu 1175 tal-Kodi¢i. B’zieda ma’ dan, biex
depozitu jkun jiswa daqgs il-hlas, huwa kompitu tad-
depozitant li jipprova suffi¢jentement Ii tali depozitu kien
wiehed maghmul b’harsien tal-ligi wara li I-hlas ikun gie
validament offert lill-kreditur®;

[lli dwar il-fatt li d-depozitu sar wara li l-atturi kienu fethu I-
kawza din il-Qorti ma tahsibx li dan jista’ jkun ta’ xkiel
ghas-siwi tal-eccezzjoni tant ezami. Fl-ewwel lok, huma
bosta d-drabi fejn talbiet ghal hlas fatti ta’ Citazzjoni
jitwettqu wara li jkunu nbdew il-kawzi relattivi: il-hlas
tardiv ma jitlifx is-siwi tieghu, ghalkemm jin¢idi fuq il-
kwestjoni tal-ispejjez tal-kawza. Fit-tieni lok, hija [-ligi
nnifisha li, fil-kazijiet fejn is-sid dirett jista’ jitlob il-hall tal-
kuntratt ta¢-cens minhabba d-dewmien tal-utilista li jhallas
il-canone, taghti Zzmien lid-debitur sahansitra wara I-ghoti
tas-sentenza biex igib fposthom il-hlasijiet tal-istess
canone. Fit-tielet lok, fil-kaz partikolari, jirrizulta li I-offerta
tal-hlas da parti tal-Bank intervenut giet rifjutata mill-atturi;

llli l-atturi jinsistu li gatt ma saritiihom offerta valida, u
ghalhekk jghidu li d-depozitu li sar mill-Bank intervenut ma
jghoddx bhala hlas. L-atturi jzommu din il-fehma ghaliex
jghidu li I-ammont offert ma kienx jinkludi s-somma kollha
dovuta lilhom billi ma sar |-ebda depozitu biex jaghmel
tajjeb ghal xi spejjez likwidi jew ghal spejjez illikwidi jew
somma li tista’ tkun tonqos. L-atturi ma jfissrux x'inhuma
dawn l-ammonti li huma jghidu li ma gewx maghduda mal-
ammont depozitat bi¢c-Cedola, izda min-Nota ta’
Sottomissjonijiet taghhom?, jidher li qeghdin jirreferu
ghall-ispejjez tal-kawza;

22 Artt. 1140-1 tal-Kap 16

2 Art. 1173(1) tal-Kap 16

2 Art. 1174 tal-Kap 16

% Kumm. 3.1.1990 fil-kawza fl-ismijiet Caruana vs Feli¢e noe (Kollez. Vol: LXXIV.iv.550)
% Ara par. 9 f'pagg. 54-5 tal-process

[lli l-atturi jinsistu li ladarba I-Bank intervenut kien jaf bil-
kawza (tant li jsemmiha fl-atti gudizzjarji li ressaq gabel
ma ghadda ghad-depozitu u sahansitra fl-istess Cedola ta’
Depozitu) ma jistax jibga’ jemmen li wettaq il-hlas ta’
kulma kien dovut lill-atturi ladarba ma iddepozitax ukoll I-
ispejjez tal-kawza. Dwar dan Il-argument, il-Bank
intervenut itenni li l-insistenza tal-atturi li jmissu iddepozita
wkoll l-ispejjez tal-kawza ma hijiex sostnuta mil-ligi. |l-
Qorti jkollha tghid li, sfortunatament, il-partijiet iddedikaw
hafna mis-sottomissjonijiet taghhom fugq argumenti i
jmissu izjed I-espedjenza li I-Qorti taghti zmien biex isir il-
hlas tac-cens, milli dwar |-e¢¢ezzjoni taht ezami nnifisha;

llli dwar il-kwestjoni jekk in-nuggas ta’ twettiq ta’
obbligazzjoni tistax tirrimedja ghalih terza persuna jinghad
I-ligi taghna thalli li I-hlas jista’ jsir mhux biss minn kull
persuna li jkollha interess fl-obbligazzjoni*’, imma wkoll
minn kull persuna li, ghalkemm ma jkollhiex interess fl-
obbligazzjoni, thallas ghall-benefi¢¢ju tad-debitur?®, fliema
kaz il-kreditur ma jistax jirrifjuta I-hlas®. Dan kollu jfisser
li terza persuna tista’ tirrimedja ghan-nuqqas ta’ twettiq ta’
obbligazzjoni min-naha tad-debitur. Bhalma tista’ wkoll
tidhol frabta kuntrattwali fisem haddiehor biex twettaq -
obbligazzjonijiet ta’ dik il-persuna®. Dan jghodd kemm
jekk it-terza persuna thallas bl-gharfien tad-debitur u kif
ukoll jekk il-hlas isir minn wara dahru. Jidher li |-legislatur
holoq ecéezzjoni wahda *'ghal dan il-prin¢ipju, fejn I-
obbligazzjoni tkun wahda “di fare” u I-kreditur jkollu
interess li l-obbligazzjoni titwettaq mid-debitur u t-terza
persuna ma tkunx intalbet mid-debitur biex thallas®*;

Il fil-kaz prezenti, l-atturi jressqu I-fehma li dak li ghamel
iI-Bank intervenut ma sarx fl-interess tal-kumpannija
mharrka (id-debitur) imma fl-interess tieghu biss, u

77 Art. 1148(1) tal-Kap 16

%8 Art. 1148(2) tal-Kap 16 u

2 Art. 1149(1) tal-Kap 16

0 Kumm. 27.4.1992 fil-kawza fl-ismijiet Cilia noe  vs Scicluna (Kollez. Vol:
LXXV1.iv.673)

3 Art. 1149(2) tal-Kap 16

% Ara Caruana Galizia op. cit. , pag. 345 dwar l-ghejjun ta’ din id-dispozizzjoni

_ Pagna 12 minn 16
Qrati tal-Gustizzja



Kopja Informali ta' Sentenza

ghalhekk ma setghux jigu mgeghlin jaccettaw I-offerta,
lanqas kieku kienet wahda valida®;

llli fil-kkaz prezenti intwera b’'mod c¢ar li I-Bank intervenut
kellu kull interess li jhallas il-kreditu, u dan minhabba i I-
gid li kien inghata b’¢ens lill-kumpannija mharrka kien
sewwasew il-gid li fuqu huwa kellu jeddijiet ipotekarji ghal
self li huwa ta lill-kumpannija mharrka. Dan |-interess
jissokta jekk wiehed iqis il-pregudizzju li I-Bank kien isib
runu fih bhala kreditur ipotekarju kieku I-konéessjoni
enfitewtika kellha tintemm u I-post jghaddi lura ghand I-
atturi®®;

i minbarra dan, fl-istitut tal-enfitewsi hemm
dispozizzjonijiet preéizi®® u partikolari li jhallu lil xi kreditur
tal-enfitewta li mhux biss jidhol fil-kawza imma wkoll i
jithalla jhallas kull arretrati ta’ cens |i jista’ japplika
ghalihom I-artikolu 1519 tal-Kodi¢i;

i dwar jekk id-depozitu maghmul mill-Bank intervenut
[ammontax ghat-twettiq tal-obbligazzjoni fis-sens i
estingwietha [-Qorti tibda biex tghid li fid-dawl tal-
konsiderazzjonijiet hawn fuqg maghmula jidher li [-Bank
intervenut jgis li mhux biss wettaq I|-obbligazzjoni tad-
debitur tieghu, imma li sahansitra gatel dik I-obbligazzjoni
u dahal fil-jeddijiet tal-atturi bis-sahha ta’ surroga ipso jure
li nholqgot bil-fatt tal-hlas lill-atturi bhala kredituri
privileggjati®®. Bl-akbar rigward lejn is-sottomissjonijiet tal-
Bank intervenut, il-Qorti hija tal-fehma i I-ebda wahda
minn dawn iz-zewg ipotezijiet ma ghandha mis-sewwa;

i fl-ewwel lok, Ii kieku I-hlas maghmul mill-Bank
intervenut bil-mezz ta¢-cedola kellu jitgies bhala wiehed li
jiswa, l-obbligazzjoni ma kinitx tingieb fix-xejn. Dan kien
ikun |-effett kieku tali ezekuzzjoni kienet tkun wahda

‘normali” jew kieku I-Bank ghazel |i jwettaq il-hlas
b’liberalita’. L-ebda wahda minn dawn ix-xenarji ma
tapplika ghall-kaz. Ghall-kuntrarju, bil-fatt li [|-Bank

% Ara P.A. 20.1.1965 fil-kawza fl-ismijiet Caruana vs Bonello et noe (Kollez. Vol:
XL1X.ii.681) ghal tifsira tajba ta’ I-kuncett ta’ hlas minn terz “fl-interess tad-debitur” u
ta’ “terza persuna interessata”

*Art. 1522 tal-Kap 16

® Art 1520(1)(2) tal-Kap 16

% Art. 1166(a) tal-Kap 16

intervenut qieghed jghid li sehhet is-surroga ipso jure
gieghed f'nifs wiehed jistqarr li I-obbligazzjoni ghadha fis-
sehh u li huwa ha |-pozizzjoni ta’ kreditur fil-konfront tal-
kumpannija mharrka;

lli fit-tieni lok, jidher li I-atturi ghandhom ragun jghidu Ii I-
offerta ma tiswiex u li |-hlas imwettaq bid-depozitu ma
jiswiex langas. llI-Bank intervenut jishaq li dak li offra lill-
atturi u dak li ghadda biex iddepozita huwa dak kollu li |-
ligi tehtieg biex jista’ jitgies li thallas il-canone dovut®’.
Imma, kif sewwa josservaw I-atturi fin-Noti taghhom, I-
applikazzjoni ta’ dik id-dispozizzjoni tal-ligi kienet tghodd |i
kieku, fiz-zmien li saret l|-offerta u fiz-zmien |i sar id-
depozitu, il-Bank intervenut kien diga’ parti fil-kawza. Fic¢-
cirkostanzi attwali, dan ma kienx il-kaz ghaliex kemm |-
offerta u kif ukoll id-depozitu sehhew qgabel ma I-Bank
thalla jintervjeni fil-kawza bis-sahha tad-Degriet tas-6 ta’
Marzu, 2001,

llli, minbarra dan, filwaqt li I-Bank jishag hafna i kull
skadenza ta’¢ens tikkostitwixxi kreditu distint u shih, il-fatt
li huwa ghadda biex minbarra |i iddepozita dak li kien
dovut bhala canone, iddepozita wkoll |I-imghaxijiet dovuti
u, fugq kollox, iddepozitahom fsomma wahda i
tikkorrispondi ezatt mal-ammont shih mitlub mill-atturi, juri
li I-istess Bank kien bejn halltejn liema linja messu ha. Din
ic-Cirkostanza twassal lill-Qorti biex tithem i dak li ghamel
iI-Bank intervenut kien nofs lehja bejn li jzomm shih ma’
dak li gieghed jissottometti issa, u dak li huwa mistenni
mil-ligi li jsir minn kull min irid iwettaq I-obbligazzjoni ta’
hlas shih;

Il kif sewwa wkoll jissottomettu I-atturi, il-Bank intervenut
fllebda waqt ma offra li jhallas lill-atturi I-ispejjez
gudizzjarji ac¢essorji ghall-azzjoni mibdija minnhom. II-
Bank intervenut dahal fl-istorja ghax kien intebah li kienet
saret il-kawza tal-lum u dejjem agixxa fil-qafas ta’ gharfien
tal-istess kawza. Kif inghad, I-interess ewlieni tieghu kien
li jbieghed il-possibilita’ li 1-azzjoni attriCi tirnexxi bl-effetti
kollha li din iggib maghha. llI-Bank intervenut innifsu jghid

% Art. 1519(4) tal-Kap 16

li, gabel wettaq id-depozitu, kien talab lill-avukati tal-atturi
jindikaw xkienu l-ispejjez pretizi®®. Kieku ma kienx
mehtieg li jigu depozitati [-imsemmija spejjez, ma kien
ikun hemm I-ebda raguni ghaliex dawn intalbu. L-ispejjez
tal-kawza messhom kienu mizjuda mal-ammont offert lill-
atturi, u dan intwera li ma giex offert. Dan in-nuqqgas, fil-
fehma tal-Qorti, jirrendi ma jiswiex id-depozitu bi¢-¢edola,
mhux biss ghaliex ma kienx jikkostitwixxi [-hlas tal-
ammont kollu, imma ghaliex lanqas kien jaghmel parti
mill-ammont li die offert lill-atturi, u b’hekk lanqas jista’
jinghad li kien hemm offerta valida®®;

lIli ghall-finijiet ta’ |-e¢¢ezzjoni taht ezami, il-Qorti m’hijiex
geghda tqis bhala determinanti t-taghrif |li nghatat mill-
avukat tal-Bank intervenut fis-sens li I-post illum ghadda
fidejn l-istess Bank. Apparti li dan ma giex ippruvat
b’dokument xieraq, is-siwi ta’ dawk il-pro¢eduri ma jistax
ikun jaghmel parti mill-kawza |i ghandha quddiemha I-
Qorti, u gieghed jithalla impregudikat kull jedd ta’ azzjoni li
xi parti fdin il-kawza tista’ tqis xieraq li tiehu fistanza ohra;

llli wara Ii saru dawn il-konsiderazzjonijiet kollha, il-Qorti
thoss li trid tgieghed |-e¢cezzjoni tanht ezami fil-perspettiva
xierqa taghha. Li kien ghall-Bank intervenut, din il-Qorti
m’ghad fadlilha xejn izjed x'taghmel hlief li tieqaf milli
tkompli tisma’ I-kawza. Dan ma jistax ikun, ghaliex ukoll
kieku din il-Qorti waslet ghall-fehma |i d-depozitu
maghmul mill-Bank intervenut kien jiswa bhala hlas ma
kienx b’dagshekk igib fix-xejn il-mertu kollu tal-azzjoni
attrici.  Jolgotha f'partijiet estensivi taghha imma ma
jogtolhiex. Ghall-kuntrarju, il-fatt li sar id-depozitu jservi
biex jikkonferma kemm kienet misthoqqa t-talba tal-atturi
biex jigi dikjarat li huma kredituri tal-kumpannija mharrka,
u kemm dagstant misthoqgga kienet u ghadha t-talba ta’
warajha. Ir-rikors min-naha tal-Bank intervenut biex I-
ewwel offra I-hlas lill-atturi u mbaghad ghadda biex
jiddepozitah taht I-awtorita’ ta’ din il-Qorti jtenni |-fehma i
whud mit-talbiet attri¢i baqghu attwali u vigenti minkejja
tali depozitu;

% Nota ta’ Osservazzjonijiet f’pag. 78 tal-process
¥ p A, 27.4.1965 fil-kawza fl-ismijiet Camilleri et vs Caruana Soler et (Kollez. Vol: XL1X.ii.878)

Ghal dawn ir-radgunijiet, il-Qorti geghda tiddeciedi billi:
Tichad lI-ewwel e¢éezzjoni tal-Bank intervenut fil-kawza,
bl-ispejjez kontrih, billi ma tirrizultax misthoqqa fil-fatt u fid-
dritt u billi ma jistax jinghad li d-depozitu mwettag minnu
kien tal-ammont kollu dovut u langas kien sar wara offerta
kif trid il-ligi; u

Tordna li ssir it-trattazzjoni tal-kawza fuq il-punti li fadal.

